
ANNOTATSIYA: Ushbu maqolada chet tillarini asosan, turk tili va uning 

grammatikasida uchraydigan bir qancha yangiliklar, oʻxshashlik hamda bu tilning 

hayotimizdagi oʻrni haqida maʼlumotlar beriladi. 

Kalit soʻzlar: Oʻzbekiston, chet tillari, tadqiqotlar, turk tili va uning 

grammatikasi,  

       Yangi Oʻzbekiston! Kundan kungga rivojlanayotgan va qoʻl urilgan har 

qanday sohalardagi yutuqlari bilan dunyoda tanilgan va hali ham tanilishda davom 

etyotgan oʻsha mashhur Yangi Oʻzbekiston! 

      Ayniqsa, bu rivojlanish davomidagi koʻzga tashlanadigan asosiy mavzulardan 

biri-til desak adashmagan boʻlamiz. Zero, Til bilgan – el biladi! 

      Bundan tashqari tilning jamiyatimizdagi oʻrni juda katta va sezilarli, Sababi 

shundaki, biz chet tillarini oʻrganish bilan oʻzimizga yangi bir olamni kashf qilamiz. 

Va bir qator imkoniyatlar eshigini ochyotgan boʻlamiz, jumladan, chet tillarini 

oʻrganish bilan kommunikativ imkoniyatlarimiz kengayadi, oʻzimiz xohlagan 

kasbning eng nufuzli yoʻnalishida ishlash hamda, oʻzimizga yoqadigan  film va 

kitoblarni original tilda koʻrish va oʻqish imkoniyatlari bor desak mubolagʻa 

boʻlmaydi. 

     Yana chet tillarini oʻrganish davomida oʻz ona tilimizni qadrlay boshlaymiz, 

sababi bu bizning ona tilimiz boʻlgani uchun biz barchamiz bolaligimizdanoq shu 

tilda soʻzlashganimiz uchun u qanday qurilgani haqida oʻylamaymiz, koʻpincha 

uning goʻzalligini anglamaymiz. 

      Ikkinchidan, til oʻrganish orqali bizning konsentratsiyamiz yaxshilanadi. 

Bungga misol tariqasida Amerikalik olimlar oʻtkazgan tadqiqotlarni aytishimiz 

mumkin. Bu tadqiqotlarda, olimlar bir nechta tillarni biladigan kishilarga soʻzlarni 

tushunish boʻyicha topshiriqlar berishgan va ularning tomografiyalarini 

kuzatishgan. Aniqlangan natijalar shuni koʻrsatadiki, bunday odamlar faqat bitta 

tilda gapiradiganlarga nisbatan, oʻxshash soʻzlarni yaxshi va oson aniqlay olishadi 

hamda ushbu qobiliyat orqali turli chalgʻituvchi omillarni bloklab, bitta vazifaga 

diqqatini qaratishadi deyishgan. 

      Va biz bilamizki, bugungi kunda eng koʻp oʻrganilayotgan tillar yani ingliz 

tili, rus tili, arab tili va shu oʻrinda turk tilining ham hayotimizdagi ahamiyati 

beqiyos. Sababi, baʼzi sohalar uchun bu tilni oʻrganib, milliy sertifikatlarga ega 

boʻlgan koʻplab talabalar Magistratura va undan yuqori yoʻnalishlarda oʻqish 

baxtiga musharraf boʻlishmoqda. 

      Hamda maʼlumotlarga koʻra, turk tili dunyoda ingliz tili va rus tillaridan keyin 

eng boy tarjima arxiviga ega uchinchi til hisoblanadi. Biz bu til bilan har qanday 

kitoblarni elektron variantda oʻrganishimiz mumkin. Bu uchun ijtimoiy tarmoqlarda 

bir qancha saytlar ham mavjud. Umuman olganda, turk tilini qisqa muddat ichida 

toʻgʻri tanlangan manbaa va qoʻllanmalar bilan oʻrganishimiz ham mumkin. 

      Shunday ekan, keling endi turk tilining grammatikasiga ham biroz 

eʼtiborimizni qaratamiz. Bu tilning alifbosi 1928-yil 1-noyabr kuni qabul qilingan. 

“Yangi turk tili” alifbosida 29 ta harf mavjud va bulardan 8 tasi unli va 21 tasi 

undosh harflar sanaladi. Jumladan, unlilar ham 2 guruhga boʻlinadi. Bular: jarangli 

- Aa, Iı, Oo, Uu hamda jarangsiz –Ee, İi, Öö, Üü unlilari. Shuningdek, undoshlar 

ham oʻz oʻrnida unlilar kabi ikki guruhga yani jarangli va jarangsiz undoshlarga 

boʻlib oʻrganiladi. 

      Tasavvur qiling, biz turk tilini oʻrganayapmiz va buni bilgan yaqinlarimiz va 

qarindoshlarimiz “E, oʻzi nima qilasan bu tilni?”, “Oʻrganishga boshqa bir 

foydaliroq til qurib qolganmi?”, “Ex, bu tildan qanaqa foyda ham olarding” va 

boshqa shu koʻrinishdagi gaplarni aytib holi-jonimizga qoʻyishmaydi. 

       Xoʻsh, bizga turk tilini oʻrganish nima uchun kerak? Koʻp hollarda, baʼzi 

insonlar shunday savollarga kino va seriallarni koʻrish uchun deb javob berishadi. 

Bu fikr ham toʻgʻri lekin turk tili bilan Turkiyada taʼlim olish va oʻz biznesimizni 

rivojlantirish uchun, Turkiyada yoki turklar bilan ishlash uchun, yuqori aytib 

oʻtganimizdek, magistraturaga kirish va albatta turk tilini oʻrgangandan keyin, turk 

tili milliy sertifikatiga ega boʻlgan ustozlarimizning oyligiga 20% dan 50% gacha 

boʻlgan ustamalar uchun ham bu til juda muhim. Bundan tashqari turk adabiyoti va 

sanʼati dunyo miqyosida tan olingan. Bu tilni oʻrganish orqali turk madaniyati va 

tarixini yanada chuqurroq tushunish va tilning boy merosi bilan tanishish mumkin. 

       Xulosa oʻrnida shuni aytish kerakki, Til oʻrganish-barcha imkonsiz boʻlib 

koʻringan imkoniyatlar eshigini ochib beruvchi kalit! Ayniqsa turk tilini oʻrganish, 

turkiy tillar oilasiga kiruvchi boshqa tillarni oʻrganishga asos yaratadi. Bu tilning 

strukturasi va soʻz boyligi til oʻrganish qobiliyatini rivojlantirishda yordam beradi. 

Umuman olganda til oʻrganish qiyin emas. Asosiysi, bu tilni oʻrganishda oʻzimizda 

qunt va iroda topolsak bas!... 

